
Na osnovu člana 3. stav 3. Zakona o budžetima Federacije Bosne i Hercegovine („Službene novine Federacije BiH“, broj 19/06), člana 22. stav 2. Zakona o izvršavanju Budžeta Kantona Sarajevo („Službene novine Kantona Sarajevo“, broj 08/11), a u vezi sa članom 13. stav 1. tačka 14. Zakona o zdravstvenoj zaštiti („Službene novine Federacije BiH“, broj 46/10) i Odluke o opštim kriterijima za raspodjelu sredstava za rad neprofitnih organizacija i udruženja koja se finansiraju-sufinansiraju iz Budžeta Kantona Sarajevo („Službene novine Kantona Sarajevo“, broj 2/05), a u cilju zakonitog i transparentnog trošenja budžetskih sredstava, Ministarstvo zdravstva Kantona Sarajevo, objavljuje

JAVNI POZIV

za finansiranje/sufinsiranje rada neprofitnih organizacija i udruženja iz oblasti zdravstva sa područja Kantona Sarajevo iz sredstava Budžeta Kantona Sarajevo za 2011. godinu, pozicija Ministarstva zdravstva Kantona Sarajevo 
PREDMET JAVNOG POZIVA

Predmet Javnog poziva je dodjela sredstava neprofitnim organizacijama i udruženjima iz oblasti zdravstva sa područja Kantona Sarajevo iz sredstava Budžeta Kantona Sarajevo za 2011. godinu, pozicija Ministarstva zdravstva Kantona Sarajevo (u daljem tekstu: Ministarstvo). 
 PRAVO UČESTVOVANJA

Po ovom Javnom pozivu pravo učestvovanja i pravo na dodjelu sredstava imaju registrovane organizacije i udruženja na području Kantona Sarajevo, čiji su projekti, programi i aktivnosti iz oblasti zdravstva, a koja ispunjavaju opšte i posebne kriterije.

NAMJENA SREDSTAVA
Sredstva koja budu odobrena udruženjima su bespovratna.
Ministarstvo zdravstva Kantona Sarajevo će vršiti redovan nadzor nad utroškom sredstava.
KRITERIJI UČESTVOVANJA
Opšti kriteriji:

1. Registracija udruženja na području Kantona Sarajevo

2. Program rada za 2011. godinu sa obrazloženjem;

3. Finansijski plan za 2011. godinu;

4. Finansijski izvještaj za period I – XII 2010. godine;

5. Organiziranost i broj članova udruženja;

6. Rezultati i uspjesi na kantonalnom, federalnom, državnom i međunarodnom nivou;

7. Ekonomska opravdanost projekta koje udruženje predlaže i sprovodi;

Posebni kriteriji:
1. Projekti i aktivnosti u cilju prevencije bolesti ovisnosti i toksikomanije

2. Programi i aktivnosti prevencije bolesti i zdravstveno prosvjećivanje građana;

3. Pružanja pomoći osobama sa invaliditetom, bolesnim i bespomoćnim osobama i osobama koje su žrtve nasilja;

4. Edukacija i zdravstveno prosvjećivanje mladih u cilju očuvanja i unapređenja vlastitog zdravlja i zdravlja drugih, kroz odgovarajuće projekte, promocije zdravlja i manifestacije mladih i njihove educiranosti u pogledu očuvanja zdravlja, kao i pružanje zdravstvene i druge pomoći;

5. Razvoj i unapređenje proizvodnje ortopedskih, tiflotehničkih i drugih pomagala za osobe sa invaliditetom i njihova nabavka;

6. Saradnja sa državnim institucijama, humanitarnim i drugim organizacijama u cilju obezbjeđenja pomoći za razvoj i unapređenje civilnog sektora zdravstvene službe;

7. Aktivnosti i uključivanje što većeg broja invalida u rad udruženja; 

OCJENA PRIJAVA

Prijave koje ne ispunjavaju opšte i posebne kriterije za učestvovanje iz ovog poziva neće se razmatrati. 
Svi dokumenti koji se predaju kao dokaz o ispunjavanju opštih i posebnih kriterija iz ovog poziva moraju biti orginal ili ovjerena fotokopija.

Ocjenu i rangiranje prijava pristiglih na ovaj javni poziv vršit će Komisija koju će imenovati Ministar zdravstva Kantona Sarajevo. 

PODNOŠENJE PRIJAVA

Prijava na javni poziv se podnosi u pisanoj formi na Obrascu za prijavu projekata za finasiranje/sufinasiranje iz budžeta Kantona Sarajevo, sa dokazima o ispunjavanju opštih i posebnih kriterija, a isti se može preuzeti u prostorijama Ministarstva zdravstva Kantona Sarajevo, Ul. R.Dž. Čauševića 1,  Sarajevo, soba broj 33.

Prijave se dostavljaju u zatvorenoj koverti.

Prijave se dostavljaju na protokol Kantona ili poštom na adresu: Kanton Sarajevo, Ministarstvo zdravstva, ul. Reisa Džemaludina Čauševića br. 1. Sarajevo, sa naznakom „Prijava na javni poziv za finansiranje/sufinansiranje rada neprofitnih organizacija i udruženja – ne otvaraj“.

Javni poziv se objavljuje u dnevnim novinama „Dnevni avaz“ i „Osloboiđenje“.

Rok za podnošenje prijava je petnaest dana od dana objavljivanja, zaključno sa 04.07.2011 godine.

Nepotpune i neblagovremeno podnese prijave neće se razmatrati.

